
Якія уражанні пакідаюць
тутэйшыя мясціны ў гасцей
з суседняй Расіі?

Дзьве студэнткі Валгаград-
скага дзяржаўнага універа Наста
і Кася вырашылі пабачыць Бела-
русь сваімі вачыма. Яшчэ пару
дзён таму яны пабывалі ў столь-
ным градзе Менску, у Несвіжы,
мы ж сустрэліся з імі у Гомелі:

- Дзяўчаткі, што вас пры-
вяло сюды?

-Любоў да вандровак і цікаў-
насць да Бела-
русі. Яшчэ ў
Маскве я распра-
цоўвала праект
тычны сітуацыі, у
тым ліку і палі-
тычнай сітуацыі,
у Беларусі. Вось
вырашыла паба-
чыць усё на свае
вочы, – кажа
Наста-студэнтка,
журналістка і
проста прыга-
жуня.

-І як ўра-
жанні?

- Кінулася ў
вочы адначасо-
вае спалучэнне
савецкасці і еў-
р а п е й с к а г а
стылю .

- А яшчэ ў Менску людзі
больш ветлівыя. У параўнанні з
той жа Масквой – дадае Кася

Трэба зазначыць, што ў Го-
мелі дзяўчаткі не толькі пабачылі
архітэктуру, пачулі мноства ту-
тэйшых легендаў і гісторый, але
і сутыкнуліся з беларускамоўнай
супольнасцю. Па волі лёсу яны
патрапілі на сустрэчу маладых
адраджэнцаў беларускага слова.

- Мне па праўдзе было ці-
кава пабываць на вашым
сходзе. Гэта вельмі добра, што
вы імкнецеся захаваць сваю
культуру, мову, – кажа Наста.

-Ці не выклікала ў вас шок
беларуская мова?

-Не-не, наадварот. Прак-
тычна шмат словаў падобныя на
рускія. А самае цікавае было су-
стракаць у вашай гаворцы словы
лацінскага паходжання – тут мне
дапамагала веданне ангельскай
мовы.

А што найбольш запомні-
лася у Гомелі?

- Парк прыгожы…Спадаба-
лася легенда пра першага Га-

мяльчаніна, які пабачыў мель.
Яна смешная і абсурдная.

- Дзяўчаткі, але ці добра што
абсурдныя рэчы папуляры-
зуюцца ў першую чаргу?

Кася:
-Не, канешне гэта не пра-

вільна. Лепш было б, каб яна іс-
навала так бы мовіць для
забавы, у дадатак да праўдзівых
гістарычных фактаў. 

Наста:
- А яшчэ пасля Менску нам

Гомель падаўся выключна суці-
шаным. Такая надзвычайная ці-
шыня наўкол. Мы гулялі па парку

і нам падавалася, што тут людзі
шэптам размаўляюць. Не было
чутно, пра што кажуць на сусед-
няй скамейцы. Мы яшчэ паду-
малі: “Нічога сабе, як ціха!”
Прыслухаліся: не. не шэптам
(смяюцца)

- Што можаце сказаць пра
драўляную архітэктуру гістарыч-
нага цэнтра Гомеля?

- Цікава было слухаць мена-
віта вашыя каментары. Бо у нас
драўляных хат багата ў прыват-

ным сектары. Кан-
шне, даваеннай
забудовы нама –
яна захавалася
бадай толькі ў
Цэнтральнай Расіі.
Але вашая экскур-
сія была надзвы-
чай цікавай. Яна
навучыла нас ба-
чыць тое, чаго мы
не заўважалі раней

Ці трэба захо-
ўваць такую архі-
тэктуру ў горадзе?

(дзяўчаткі кі-
ваюць у знак
згоды)

Якую б параду
вы маглі даць га-
мяльчукам на бу-
дучыню?

- Развівайце
турызм. У вас ёсць на што па-
глядзець, калі гэта добра па-
даць. Трэба абавязкова
распрацоўваць новыя, альтэрна-
тыўныя экскурсійныя маршруты
(у Расіі пад падобныя праекты
вылучауцца грошы з дзяржаўнай
казны). Варта піярыць гэта ў
нэце. На беларускіх турыстыч-
ных сайтах інфармацыя пада-
ецца шаблонна, суха і банальна.
Трэба выкарыстоўваць сучасныя
падыходы, каб гэта вабіла мо-
ладзь, каб пакідала нейкія ура-
жанні.

http://kli4nik.info/

Гомель вачыма Валгаградскіх студэнтак

Савецкі Саюз развалілі
звычайныя бытавыя магні-
тафоны. Тысячы кіламетраў
намагнічанай стужкі с запі-
самі “Beatles”, “Rolling Stones”
ды іншых “Led Zeppelin” заду-
шылі камуністычную ідэало-
гію, рыхтык
п р а с у н у т ы
спрут – тупары-
лага іхтыязаўра
з папярэдняй геа-
лагічнай эпохі.
Праўда, тагачас-
ныя ідэалагічныя
іхтыязаўры так-
сама не спалі ў
шапку, а як маглі,
адкусвалі атрут-
ныя шкодніцкія
шчупальцы.

Напрыканцы
ш а с ц і д з е с я т ы х
гадоў мінулага ста-
годдзя бітламанія
сягнула гістарыч-

нага апагею. Колькасць падполь-
ных рок-груп, якія “здымалі” біт-
лоў, перавысіла колькасць
ударнікаў сацыялістычнага спа-
борніцтва. Мода на пінжакі са
зрэзанымі каўнерамі і штрыфе-
лямі даводзіла да істэрыкі ветэ-

ранаў партыі, больш звыклых да
гімнасцёрак і будзёнавак. У кож-
най дваравой альтанцы сядзеў
як мінімум адзін гітарыст-валаса-
цік, які з інтанацыямі сакавіцкага
ката выводзіў на жахлівай ан-
гельскай: “Естэдэй! Ал май тра-

ўблес сімід со фор эвэй!”
Такі стан рэчаў вымагаў

неадкладнага ідэалагічнага
адлупу. Аддзелы прапаганды
і агітацыі “на месцах” атры-
малі суворыя дырэктывы: “уз-
мацніць палітыка-выхаваўчую
працу”, “прапрацаваць падве-
дамасны кантынгент перса-
нальна” і “персанафікаваць
адказнасць настаўнікаў”. 

Першая партыя ўнікаль-
ных цацак-сувеніраў выпуш-
чана на прыватным
унітарным прадпрыемстве
«Вясёлка» ТАА «Актамір» у
Гомелі.

Як паведаміў дырэктар

прадпрыемства Міхаіл Коршак,
на вытворчасці спадзяюцца, што
гэта цацка здольна стаць нацыя-
нальным брэндам. Тут плануюць
распрацаваць цэлую бульбяную
сямейку — бабулю, дзядулю,
бацькоў хлопчыка-бульбаёсціка.
У якасці абгорткі, напэўна, будзе
выкарыстоўвацца мешкавіна:
якая ж бульбачка без мяшка?

Ідэя цацкі належыць Раісе
Дзейкун, аўтару кніжак «Пры-
годы Бульбаёсціка», «Сямейка
бульбяная» і іншых кніг, прыс-
вечаных бульбе. Першая партыя

Бульбаёсціка ўжо радуе дзятву
Гомельскага раёна, піша «Го-
мельская праўда».

Раіса Дзейкун родам з Хой-
ніцкага раёна Гомельскай во-
бласці. У 1979 годзе скончыла
факультэт журналістыкі БДУ. З
1973 па 2006 год жыла ў Расіі і ва
Украіне, працавала начальнікам
Цэнтра грамадскіх сувязяў
УМУС па Чарнігаўскай вобласці.
Піша вершы і прозу на беларус-
кай, расійскай і ўкраінскай
мовах. Аўтар кніг на праваахо-
ўную тэматыку і кнігі-споведзі
«Мой Чарнобыль, Або я боль
людскi кранаў… рукамi…». Пад-
палкоўнік міліцыі ў адстаўцы.

Хартыя'97 

Гомель, "Сяльмаш", пачатак 70-х.

Беларускі патрыёт
забіў урача з крыкам :

"Курва, памятай: па-беларуску
"белочка" гэта вавёрка!"

Былая міліцыя-
нер прыдумала

брэнд Беларусі —
«бульбаёсціка» 

Працяг на
стар. 4

На заводзе Гомельскага
сельскагаспадарчага машынабу-
давання, больш вядомым, як
“Гомсельмаш”, дырэктыву зразу-
мелі выдатна. Але выконваць яе
не спяшаліся. Тут, бляха-муха,
трэба новы сіласаўбо-
рачны камбайн зда-
ваць, а гэтыя
абкамаўскія лайдакі з
рознай дуротаю ле-
зуць! Завадское кіраў-
ніцтва хуценька
памножыла папер-
чыну на электро-
графе “Эра” і скінула
па інстанцыях ніжэй:
маўляў, разбірайцеся
са сваім ідэйна-няспе-
лым кантынгентам са-
мастойна. Толькі не
забудзьцеся персані-
фікаваць адказнасць і
дакласці пра выка-
нанне. 

І вось атрымлівае
такую паперу партарг
механічнага цэху –
звычайны рабацяга,
узвышаны партыяй за
перамогу ў сацыялі-
стычным спабор-
ніцтве. Шаргаціць
дакументам, безвыні-
кова асэнсоўвае мудрагелісты
абкамаўскі жаргон. І ідзе за кан-
сультацыяй у партбюро, да ста-
рога бальшавіка і настаўніка
моладзі. 

-- Тут без паўлітры і не ске-
міш, чаго родная партыя выма-
гае! -- па-свойску скардзіцца
партарг. – У сэнсе – патрабуецца
знайсці асобныя недахопы?

-- Палітыку партыі разумееш
правільна! – ухваляе стары
бальшавік. -- Ва ўсіх недахопы
ёсць? Ёсць. Значыцца, павінны
быць і ў нас. Але ж зусім дроб-
ненькія, каб самім за страту піль-

насці па шапцы не атрымаць. І
каб нескладана было выправіць
і дакласці.

Партарг спакваля святлее з
твару. Сядае за стол, чухае па-
тыліцу і, нібы картачную калоду,

ператасоўвае ў галаве падведа-
масны кантынгент. 

-- Ёсць у нас адзін фрэзеро-
ўшчык, штосуботы напіваецца і
сваю бабу мяцеліць, -- клад-
зецца на стол першая кандыда-
тура. – Мо возьмемся
перавыхоўваць?

-- Палітыку партыі разумееш
няправільна! – перапыняе на-
стаўнік. – Па-першае, фрэзеро-
ўшчык – пралетар. А хто такі
пралетар? Гегемон рэвалюцыі,
рухавік гісторыі, самы перадавы
клас грамадства. Па-другое, ці
не палова нашых гегемонаў

сваіх баб мяцеліць. І, між іншым,
правільна робяць, бо з гэтымі су-
камі інакш і нельга. Тут з несвя-
домай моладдзю працаваць
трэба, валасацікамі рознымі, якія
заходнія радыёбрахалкі слу-
хаюць і песні не па-нашаму пад
гітары пяюць! Ёсць у тваім цэху
такія?

Партарг напружваецца і
выдае:

-- Ёсць адзін. Са студэнтаў,
нядаўна на практыку прыслалі.
Даўгавалосік, у амерыканскіх
штанах ходзіць і заходнюю му-
зыку слухае. Маральна няўстой-
лівы, палітычна непісьменны.
Палітыку партыі разумее няпра-
вільна. 

-- А як у яго з сацыялістыч-
ным калектывізмам? – мру-
жыцца стары бальшавік. 

Партарг тут жа згадвае, як
нядаўна мужыкі скралі ў інстру-
ментальшчыкаў каністру спірту і
прапанавалі студэнту выпіць, а
той адмовіўся. 

-- Пачуццё сацыялістычнага
калектывізму адсутнае, -- робіць
выснову партарг. – Жыццёвая
пазіцыя цалкам пасіўная. 

Па хуткім часе прамаў-
ляецца і прозвішча практыканта-
даўгавалосіка, і тут да ўсіх
ягоных заганаў дадаецца яшчэ
адна: ён аказваецца яўрэям. У
настаўніку моладзі імгненна
прачынаецца былы следчы МГБ.
Далонь рэфлекторна мацае
сцягно ў пошуках кабуры. 

-- Значыцца, міжнародныя
сіяністы ўжо і да роднага “Гом-
сельмашу” дабраліся, каб народ
разбэшчваць, -- са скрухай кан-
статуе адстаўны следчы. – Ды
гэтага жыдзёнка-даўгавалосіка…
расстраляць мала!

-- Дык цяпер жа не трыццаць
сёмы год! – асцярожна нагадвае
партарг. 

Гомель, "Сяльмаш", пачатак 70-х.
Працяг. Пачатак на стар. 3

-- А шкада! Перавыхаваць
жыда на чалавека практычна не-
мажліва. Але зрабіць з яго са-
вецкага грамадзяніна цалкам
рэальна! 

Слушна, лагічна, па-партый-
наму аргументавана. Але хто
будзе перавыхоўваць гэтага не-
дачалавека?

-- Як гэта хто? – здзіўляецца
ветэран. – У вас там што, камса-
мольскай арганізацыі няма? За
што мы ўздымалі па-над мала-
дымі галовамі будзёнаўскія
шаблі? За што Паўка Карчагін
праліваў кроў у бітвах з класа-
вым ворагам? Вось хай ваш кам-
сарг перавыхаваннем і
займаецца! 

Партарг уздыхае з палёгкай.
Хуля яму тое перавыхаванне, у
яго план і аўрал, дый увогуле, ён
не нянька ў дзіцячым садку! А,
галоўнае -- ёсць на каго цяпер
сапхнуць працу. Партарг шчыра
дзякуе ветэрану і ідзе да цэха-
вага камсарга. 

А камсарг – ну проста жывая
ілюстрацыя да брашуры “Камса-
мол – гэта школа жыцця”. Мужны
погляд. Шурпатыя рукі. Значок
“Малады гвардзеец пяцігодкі” на
грудзях. Сапраўдны пралетар і
гегемон, а не нейкі там гнілы ін-
тэлігентык! 

-- Слухай, тут у нас адзін не-
свядомы элемент ёсць, -- па-
змоўніцкі інфармуе партарг, -- ну,
студэнт-даўгавалосік з практы-
кантаў, ты яго ведаеш. Дык трэба
перавыхаваць.

-- У сэнсе – падрыльнік яму
начысціць? – удакладняе кам-
сарг.

-- Пакуль не. Схадзі да яго,
перагавары душэўна, прыса-
ромь, навучы правільнаму
жыццю. Потым справаздачу на-
пішаш. 

Канчаецца змена, і камсарг,
будуючы ў галаве план ідэйна-
выхаваўчай размовы, едзе да
несвядомага элемента. 

Элемент прымае нязванага

госця надзіва прыязна. Бацькі,
кажа, у ад’ездзе, я з сястрой
жыву, дык пакуль яе няма, давай
па шклянцы накацім! Камсарг
прыемна здзіўлены: ты ж глядзі -
- жыд, валасацік, інтэлігент, а такі
шчодры… Госць нават не паспя-
вае адказаць, як у адной руцэ ў
яго з’яўляецца гранчак, а ў дру-
гой – плаўлены сырок “Арбіта” за
адзінаццаць капеек. Камсарг
жлукціць віно, аглядаецца і чап-
ляецца вокам за стэлаж з магні-
тафоннымі бабінамі. Бярэ адну,
водзіць заскарузлым пальцам па

надпісы:
-- “Бе-ат-лес”. Дык гэта і ёсць

твая заходняя прапаганда?
-- Яна самая! – натхняецца

практыкант-валасацік. – А
хочаш, пастаўлю?

Камсорг вагаецца. З аднаго
боку, бухло без музона – неяк не-
камфортна. З другога – а калі
раптам партарг дазнаецца? Ці,
яшчэ горш, прафесійны настаў-
нік моладзі з партбюро? Камсарг
накатвае яшчэ адзін гранчак і
раптам прыгадвае, што на семі-
нары камсамольскага актыву яго
навучалі: класавага ворага трэба
ведаць у твар, толькі тады контр-
прапаганда і становіцца эфекты-

ўнай.
-- Добра, стаўляй, -- пера-

ступае ён праз маральную пе-
рашкоду. – Там віно яшчэ ёсць,
ці зганяць?

Валасацік запраўляе бабіну
з аблушчанай лаўсанавай стуж-
кай, шчоўкае тумблерам магніта-
фона “Камета-201”. І праз
шоргат, трэскат і перашкоды гу-
чыць маркотны тэнар: “Is there
anybody going to listen to my story,
аll about the girl who came to
stay?”

-- Ведаеш, пра што песня? -

- сакральным шэптам пытаецца
валасацік. – Як адзін чувак зака-
хаўся ў клёвую герлу. Вось, слу-
хай… 

Камсарг не рэагуе. Слухае,
адставіўшы недапіты гранчак, і
адчувае, як у ягоным мозгу па-
волі адбываецца дысінхраніза-
цыя паўшар’яў. Не, нешта тут не
тое… Камсарг круціць галавой і,
нарэшце, паспяхова адагняе
гэтае д’ябльскае насланне. Тым
часам валасацік падступна ад-
каркоўвае новую пляшку. У
шклянкі ліецца “Вермут ружовы
мацаваны”, магнітафон спаку-
шае анёльскімі галасамі, буржу-
азная зараза салодкай атрутай

нацякае ў падсвядомасць. 
І тут у дзверы звоняць. Гас-

падар злякана шчоўкае тумбле-
рам, і сеанс музычнага гіпнозу
абрываецца вельмі дарэчна. На
дыбачках ідзе ў вітальню, гляд-
зіць у дзвярное вочка. 

-- Сястра, -- кажа з палёгкай.
– Ключы, зараза, забылася… 

…Праз тыдзень камсарг вы-
падкова сустракаецца на пра-
хадной з партаргам цэху і
настаўнікам моладзі. 

-- Ну, як там твой дысідэнт?
– цікавіцца партарг. – Перавыхо-
ўваецца?

-- Цяжкі выпадак, -- уздыхае
камсарг. – Усё вельмі запушчана.
Нават мяне хацеў у валасацікі
завербаваць. Уяўляеце -- паста-
віў мне запіс гэтага… Джона Ле-
нана!

-- Ды які ён Ленан! – абура-
ецца стары бальшавік. – Ве-
даеш, як яго сапраўднае
прозвішча? Лейбман!

-- Але ж ты на тую прапа-
ганду не паддаўся? – пытаецца
партарг. – Перавыхоўваеш?

-- Пакуль гэтая падла “Ма-
ральны кодэкс будаўніка каму-
нізма” напамяць не вывучыць, я
ад яго не адстану! На камса-
мольскім білеце клянуся!

Камсарг трымае слова: пе-
равыхаванне несвядомага вала-
саціка праходзіцьударнымі
тэмпамі. Праз колькі дзён ён
састрыгае даўжэзную грыву. Рэ-
гулярна з’яўляецца на камса-
мольскіх сходах. Яго колькі разоў
бачаць у гомельскім Парку куль-
туры і адпачынку разам з кам-
саргам, прытым культурных
дзецюкоў суправаджае нейкая
юная брунэтка надзвычайнай
прыгажосці. Практыка ў студэнта
канчаецца поўным перавыха-
ваннем, і ён з выдатнай характа-
рыстыкай, падпісанай партбюро,
партаргам і камсаргам, сыход-

зіць з “Гомсельмашу”. 
А праз колькі месяцаў кам-

сарг нечакана кладзе на стол
“Заяву па ўласным жаданні”. 

Як, што, чаму, што не зада-
вальняе?! Ды ўсё, кажа, зада-
вальняе, толькі з’язджаю я
адсюль. 

-- На БАМ? – з павагай удак-
ладняе стары бальшавік. – “За
туманом и за запахом тайги»?

-- На самы край свету! – пра-
светлена адказвае камсарг. 

Па хуткім часе пра камсорга
пачынаюць паціху забываць усе,
нават партарг са старым баль-
шавіком. А яшчэ праз колькі ме-
сяцаў у партбюро тэлефануюць
з гомельскага абкаму. 

-- Ну што -- прыгрэлі змяюку
на грудзях?! – пяшчотным гола-
сам садыста пытаецца слухаўка.
– Выхавалі здрадніка Радзімы?

Дзе, хто, што? Якія ў нас на
“Гомсельмашы” могуць быць
здраднікі? Вы каго маеце на
ўвазе?!

-- Таго самага, каму вы ўсе
станоўчую характарыстыку да-
валі, -- усё так жа лагодна паве-
дамляе слухаўка. – Дарэчы: а
дзе цяпер былы камсарг меха-
нічнага цэху?

Як дзе? Звольніўся. Мы за
яго больш адказнасці не нясем.
А, увогуле, харошы хлопец: без-
дакорная біяграфія, актывіст,
пралетар і гегемон. Мы яго нават
кандыдатам у партыю хацелі рэ-
камендаваць… 

-- Ды ён для зонаўскага ба-
рака кандыдат! – выбухае тэле-
фон шалёным фугасам. – Вы
ведаеце, што ён у АВІР даку-
менты падаў? Як вы недагляд-
зелі? Як такое ўвогуле магло
здарыцца?

А здарылася вось што. Наш
камсарг да бяспамяцтва зака-
хаўся ў сястру практыканта,
юную брунэтку надзвычайнай

прыгажосці. Гэта было каханне з
першага погляду, прытым камса-
мольскі погляд упадабаў
дзяўчыну акурат на кватэры ёй-
нага брата-валасаціка, пад пра-
нікнёную бітлоўскую “Girl”.
Быццам празрыстая плынь няў-
хільна размыла навакольную
прастору, і птушка шчасця за-
ўтрашняга дня панесла ўсіх у да-
лёкае касмічнае вымярэнне, дзе
расчуленага гегемона з галавой
накрыла цёплая хваля ачыш-
чэння, узвышэння і катарсісу. 

Вось аказваецца, як бывае:
лірычная балада Джона Ленана,
пачутая пад алкагольную ана-
стэзію, ды яшчэ з клёвай герлой,
здольная працяць нават жалеза-
бетонную камсамольскую свядо-
масць!

Далейшыя падзеі разгортва-
ліся імкліва. Праз тры дні кам-
сарг прызнаўся дзяўчыне ў
каханні. Дзяўчына заплакала і
прызналася ў адказ, што ёйныя
бацькі-яўрэі падалі заяву на
выезд з Саюза і цяпер чакаюць
вынікаў у Маскве. Але ўпартага
камсарга гэта не засмуціла: праз
тыдзень маладыя ўсё ж падалі
заяву ў ЗАГС. Брат-валасацік ат-
рымаў ад будучага швагра суво-
рае папярэджанне: доўгія
валасы састрыгчы, на камса-
мольскія сходы хадзіць абавяз-
кова, і ўвогуле, не выёжвацца,
табе характарыстыка патрэбная,
а не непрыемнасці. Неўзабаве
пасля вяселля маладая сям’я
падала дакументы на выезд, а
АВІР здуру той выезд дазволіў. І
літаральна праз паўгады ўся
троіца транзітам праз Вену і Рым
па лініі Таварыства дапамогі яў-
рэйская іміграцыі прыбыла ў
Нью-Йорк… 

Наступствамі гэтай іміграцыі
на родным “Гомсельмашы” ста-
ліся інфаркт у старога бальша-
віка, вымова партаргу цэха і

Гомель, "Сяльмаш", пачатак 70-х.
Працяг. Пачатак на стар. 3, 4-5

фантастычныя чуткі пра амеры-
канскага дзядулю-капіталіста, які
нібыта адпісаў былому камсаргу
ўсе свае сто мільёнаў даляраў. 

У Нью-Йорку маладзёну
спярша было цяжка. Не патрэб-
ныя там, аказваецца, камсаргі, а
маладыя гвардзейцы пяцігодкі –

і пагатоў. Але ж хлопец хутка за-
свойтаўся. Вывучыў ангельскую,
тым больш, што ўсе песні “Бітлз”
да таго часу ведаў практычна на-
памяць. Не цураўся ніякай пра-
летарскай працы. Назбіраў на
ўласны дом, купіў медальён на
таксі. 

І вось аднойчы былы кам-
сарг, а цяпер малады нью-йорк-
скі таксіст падвозіць да гатэля
“Dakota Building”, што на Семдзе-
сят другой стрыт, нейкага вала-
саціка ў пацёртых джынсах і
акулярах. Глядзіць у люстэрка
задняга выгляду і хранее… Як, у
ягонай машыне? Не можа гэтага
быць! 

Таксіст працірае вочы і ўдак-
ладняе недаверліва:

-- Mister Lennon? 
-- Yeah, that's really me, -- па-

цьвярджае Джон Ленан. – Do you
need my autograph?

Былы гомсельмашавец су-
таргова корпаецца ў аўтамабіль-
ным бардачку, знаходзіць
магнітафонную касету з асадкай

і глядзіць на пасажыра ўмольна. 
-- You're from the Soviet

Union, eh? – здагадваецца Ленан
па характэрнаму акцэнту кіро-
ўцы, звыкла крэмзае на касеце
сваё імя і нечакана цытуе радок
з бітлоўскае песні “Вack in the
USSR”: -- “I'm back in the USSR,

you don't know how lucky you are,
boy!”

Хлопец з падзякай прымае ў
Джона касету з аўтографам і
выдае нечакана змрочна:

-- This is for you there USSR.
А для мяне – проста “савок”.

Фрагменты кнігі Уладзі-

слава Ахроменкі “Музы і свінні” 

h t t p : / / h o m e l -

hist.livejournal.com/12950.html 

Гомель, "Сяльмаш", пачатак 70-х.
Працяг. Пачатак на стар. 3-6

На Гомельскім кі-
рунку.

Першы аднавагонны
дызель-цягнік ДЦ-1 для Бе-
ларускай чыгункі прайшоў
выпрабаванні.

Спецыялісты правялі
выпрабаванні наконт цепла-
перадачы, электраапара-
туры і
электраабсталявання, тар-
мазной сістэмы, пажарнай
бяспекі і аховы працы. Ак-
рамя гэтага, цягнік прайшоў
праверку габарытаў і пако-
лавае ўзважванне.

Дызель-цягнік будзе
курсіраваць па маршрутах
рэгіянальных ліній эканом-
класа новага фармату паса-
жырскіх перавозак. 

Плануецца, што ўжо ў
канцы красавіка ён пачне
перавозіць пасажыраў у Го-
мельскай вобласці.

Даўжыня цягніка скла-
дае 27,5 м, колькасць мес-
цаў, прадугледжаных для
сядзення, — 91. Эксплуата-
цыйная хуткасць руху —
120 км/г. Далёкасць ходу на
адной запраўцы паліва
складае 1 тыс.км. Разліковы
тэрмін службы цягніка — да
40 гадоў.

Да канца 2012 года пла-
нуецца вырабіць 6 рэйка-
вых аўтобусаў.

Вытворчасць цягнікоў
— сумесны праект «Беплка-
мунмаша» і польскае кам-
паніі PESA Bydgoszcz SA.

БелТА

Першы рэйкавы
аўтобус пачне пера-
возіць пасажыраў у

канцы красавіка 

Памежнікі Гомельскай
пагранічнай групы сумесна з
мытнікамі на прыпынку
грамадскага транспарту ў
Гомелі 10 красавіка
затрымалі жыхара Чарнігава.

У грамадзяніна Украіны былі
выяўленыя дзве сумкі, у якіх зна-
ходзіліся тавары народнага спа-
жывання: налепкі на велікодныя
яйкі, насенне маку, лаўровы ліст,
спецыі, шакаладныя цукеркі,
жэле.

Дакументаў, якія пацвярд-
жаюць легальнасць набыцця і
перамяшчэння тавараў праз
мяжу, у затрыманага не было.
Тавар на суму больш за 10 млн
рублёў канфіскаваны.

БелаПАН 

У Гомелі затрымалі
ўкраінца з «велікод-
най» кантрабандай

Наступ-
ная гульня з
удзелам ФК

Гомель адбудзецца 25 краса-
віка (серада). ФК Гомель у 1/2
Кубка Беларусі ў Наваполацку
згуляе з ФК Нафтан. Пачатак
гульні ў 16:00.

4 тур. 10 красавіка. ФК Гомель
- Нафтан (Наваполацк) 0:0 

Чарговая хатняя гульня, якая
павінна была быць выязной. У На-
ваполацку газон стадыёна не быў
гатовы да матчу, а вось газон
«Цэнтральнага» прызналі-ткі пры-
датным. Але гэтай акалічнасці зя-
лёна-белыя былі толькі
ўзрадаваны, бо матч у аўторак
для выезду не самы лепшы вары-
янт)). Віраж сабраў каля 270 зя-
лёна-белых. Гульня адзначылася
адменай гола ФК Гомель у вароты
Нафтана. У наступстве за гэтую
памылку суддзі матчу была выне-
сена вымова аб нездавальняючай
рабоце і аб па-
мылковасці гэтай
адмены. Аднак лік
матчу 0:0 ніхто не
адмяніў. Па выніку
наш ФК страціў
100% 2 ачкі, а
газон «Цэнтраль-
нага» яшчэ больш
травы.

3 тур. 6 краса-
віка. ФК Гомель -
Тарпеда (Жодзіна)
2:0

Другая хатняя
гульня і зноў з

прынцыповым супернікам. Пят-
ніцкі вечар сабраў на віражы каля
270 зялёна-белых з шызой на
добрым узроўні, з якаснымі перак-
лічка паміж стадыёнам і фан-сек-
тарамі. Каманда зноў пацвердзіла
сваю сілу і ўзяла верх над Тар-
педа 2:0. У канцы сустрэчы зя-
лёна-белы сектар асвяціўся
агнямі мабільных і фотаапаратаў.
Пацешыла, што тэму падхапіў і
стадыён. Пасля фінальнага
свістка каманда ў поўным складзе
каля віражу з узаемнымі падзя-
камі і апладысментамі. Гасцей
прыбыло каля 80. Пасля дынама-
ўскага фаеру на мінулай хатняй
гульні ўваход на гасцявой сектар
«Цэнтральнага» толькі праз та-
тальны надгляд з прыхільнасцю,
аж да распранання. Тут як у вядо-
май прымаўцы: лепш не будзе, а
горш - заўсёды калі ласка.

http://www.gwfront.com 

ГумНо СПАРТЫЎНАЕ

Рэклама у ГН - наш падход - Ваш прыход!!!

gnavinki@gmail.com Гэты нумар выйшаў
пры падтрымцы

